
Deklarata e presidentit Obama me rastin e muajit të Ramazanit  
 
Në emër të popullit amerikan, Michelle dhe unë dëshirojmë të përcjellim dëshirat tona 
më të përzemërta për të gjithë myslimanët në Amerikë dhe në tërë botën. Ramadan 
Kareem.  
 
Ramazani është një periudhë kur myslimanët në tërë botën reflektojnë urtësinë dhe 
udhërrëfimin që është pjesë e besimit, dhe përgjegjësinë që qeniet njerëzore kanë ndaj 
njëri-tjetrit dhe ndaj Zotit.  Kjo është periudhë kur familjet bashkohen, kur miqtë 
shtrojnë iftare, dhe kur ushqimi ndahet mes njerëzve. Por, Ramazani gjithashtu është 
periudhë për përkushtim dhe qetësi shpirtërore të plotë – kohë kur myslimanët 
agjërojnë gjatë ditës dhe luten gjatë natës; kur myslimanët ofrojnë mbështetje për të 
tjerët për të krijuar mundësi dhe prosperitet për njerëzit kudo. Të gjithë ne nuk guxojmë 
të harrojmë se bota që dëshirojmë ta krijojmë – dhe ndryshimet që duam t’i bëjmë – 
duhet të fillojnë në zemrat tona, dhe në komunitetin tonë.   
 
Këto rituale na përkujtojnë parimet tona të përbashkëta, dhe rolin e Islamit në 
përparimin e drejtësisë, progresit, tolerancës, dhe të dinjitetit të qenieve njerëzore. 
Ramazani është kremtim i besimit që karakterizohet me diverzitet të madh dhe barazi 
racore. Këtu, në Shtetet e Bashkuara, Ramazani është një përkujtim që Islami gjithnjë ka 
qenë pjesë e Amerikës dhe që myslimanët amerikanë kanë dhënë kontribute të 
jashtëzakonshme për vendin tonë. Sot, kur me gëzim po mirëprisni fillimin e 
Ramazanit, dëshiroj të përcjell dëshirat e mia më të ngrohta për 1.5 miljardë myslimanët 
në tërë botën – për familjet dhe miqtë tuaj.  
 
Me padurim po pres që të jem nikoqir i një darke të iftarit këtë javë për të kremtuar 
Ramazanin këtu në Shtëpinë e Bardhë, dhe ju dëshiroj një muaj të bekuar.  
 
 
Paqja e Zotit qoftë mbi ju!  
 
 
 


